
zuzendariari 
OHARRA: Ahalik eta iritzi gehienek izan dezaten tokia, ez da komeni makinazko 15 lerro baino luzeago idaztea 
gutun hauetan, Idatzi duenaren izena, telefonoa, helbidea eta NAren zenbakia agertu beharko dira, Laburtu behar 
izanez gero, zuzendaritzak bere esku du horretarako eskubidea, Erdaraz iristen diren gutunak ez dira argitaratuko, 

MEI/ AB: aski pozoia 
botatzea 
Txetx Etxeberri (ABko bozeramailea) 

Deblauki errateko, iduri du Iparraldean Ba
tasunaren etsai bakarra AB dela, Eramaten 
duten hauteskunde kanpainan dena egina 
da gure mugimenduari kalte egiteko, jarrera 
gohaindigarria eta nazkagarria ukanez, Eus
KALDUNON EGUNKARIAra azken puntan gutun 
bat igorriz, ABri denbora gutti emanez eran
tzuteko eta egiaren zuzentzeko, Batasuneko 
kide horrekakusatzen gaitu eskuin muturra
rekin adiskidantzak egitea eta hori akordio 
tekniko bat egin dugulakotz MEI Waechter
en alderdiarekin, Estatutik eskuratzen ahal 
dugularik diru zama bat, gurea dena, horre
tarako behar da 50 bozka eremutan aurkez
tu eta hautesle kopuru arau eskuratzen ahal
ko dugu diru kopuru bat. Lortu dugun bide 
bakarra da, frantses estatutik, guri zor digu
ten diruaren eskuratzeko, partzuergo an jar
tzea MEIkoekin, Ez! MEI alderdia ez da es
kuin muturreko alderdi bat edo hurbil dena, 
Bai! MEIko kide batzuk izan dituzte harre
man politikoak Nouvelle Droite mugimen
duarekin, baina Peio Fagant-ek nahitarat 
ahanzten duena erratea da, MEI mugimen
dutik kanpo ezarriak izan direla, 

AB bezalako alderdi batek, Iparraldean 
baizik kokatzen ez dena, diru guti rekin lan 
egiten du, langile bat baizik ez duelarik, 500 
bat militanterentzat. 

Eskuin muturraren aurkako edozein 
borroka eta mobilizazioetan ABk beti parte 
hartu du, Froga hor dugu, ABko kide fran
kok izan dituzte arazoak, atxiloketa eta 
abar, Beraz ez da zer nahi erraten ahal guri 
buruz eta politikoki eginmolde guziak ez 
dira onartuak izaten ahal. Negargarriena da 
ikustea zenbaitzuek nahiago dutela zikinke
riak bota, eztabaida politikoak eta estrategi 
desberdinen arteko hizketak izateko orde. 

galdeiozu ... 

Ez, zenbaitzuk nahiago dute gure aurka 
oldartu, 

Gaur denok Bilbora! 
Maite Celaya ' BAIONA 

Jende askoren iritziz, Euskal Herria azken 
hamarkadetako ofentsiba gogorrenaren be
gi-puntuan dago, Egunez egun, gero eta 
agerikoa den estrategia errepresiboaren ka
pitulu gehiago ikusteko parada daukagu, gu
re herriaren eta bertako biztanleen eskubi
deak gero eta zanpatuagoak daudelarik: ile
galizazioak, oinarririk gabeko sarekada ma
siboak, eskubide zibil eta politikoen urrake
ta, adierazpen askatasun eza, eta baita ere 
atxilotuak suertatzen diren euskal militante
ek jasaten dituzten tratu txarrak eta torturak. 

• • lrrlmarra 

Euskal Herria salbuespen egoera iraunkor 
batean bizi dela askok aipatzen dute azken 
boladan. Historikoki gazteria izan da bortxa 
edo eskubideen urraketa modu zuzenago 
batean pairatu izan dituen giza taldea, azke
naldian hau sakondu egin dela aipatzeko da
tuak baditugularik: 400 gazte Madrileko au
dientzia nazionalak epaitu ditzan zain, bi 
gazte erakunderen ilegalizazioa eta bere zu
zendaritzaren atxilotzea, isunak, jarraipe
nak, kriminalizazio etengabea, manifestal
dien debekua, sarekadak ... eta baita ere po
lizi gorpu ezberdinen partetik tratu txarrak 
eta torturak. 

Gazteria Euskal Herrian aske! da Ipar Eus
kal Herriko 3 herrialdeetan Segi gazte era
kundeak abiatu duen kanpainaren lema, Be
netan uste bait dugu gazteria gure herrian li-

Tranpa atzerritarrentzat. Itxurak ere ez ditu zaintzen, Berlusconismoa du. 

bre bizitzeko eskubidea izan behar duela, 
inolako mehatxu eta bortizkeri mota jasan 
gabe, torturak jasotzeko arriskurik gabe, 
Horregatik, torturaren aurkako borroka eta 
gazteen eskubideen aldeko borroka bera da. 

Gazte askok eta orokorrean atxilotutako 
euskal militante guztiek polizi gorpu ezber
dinen partetik jasotako bortizkeria eta tortu
rak erantzuna behar dute izan, Horregatik, 
baina bereziki herri honen duintasuna eta bi
zi nahia delako jokoan dagoena, denok hi
tzordu garrantzitsu bat daukagu Bilbon La
runbata 8an torturaren kontra, baino baita 
Euskal Herriaren alde ere. 

Zertarako debekatu? 
Ion Elizalde' HONDARRIBIA 

Diktadura garaian euskara erabiltzeko de
bekua ezarri zutenek pozik behar lukete 
orain; balekite indarrak galtzen zebiltzala, .. 

Burua altxa eta, haiek hasitako bideari gu, 
euskaldunak, zelako jarraipena ematen ari 
gatzaizkio n ikusiko balute ... Honela esango 
lukete: «Zertarako jarri dugu horrenbeste in
dar euskara kalean entzun ez dadin; hauek, 
euskaldunak, aski ondo moldatzen dira ze
regin horretan, gu gabe ere euskara ez da ia 
entzuten kalean», Euskararen erabilera 
«moteldu» egin dela irakurri dut. Nire he
rrian ere asko «moteltzen» ari da azken urte
otan. «Moteldu» .. , eufemismo polita! 

Eroso bizi gara, dena daukagu., . zertarako 
euskaraz bizi? Hori dio,behintzat, erabilera 
indizeak neurtu dituen inkestak. Halaber, 
garrantzitsua iruditzen zait arazoa norena 
den identifikatzea: Euskal hiztun bakoitzare
na, Euskara ez erabiltzearen erantzulea, Ipa
rraldean, ez da Estatu Frantsesa. Euskara ez 
erabiltzearen erantzulea, Nafarroan, ez da 
Miguel Sanz. Euskara ez erabiltzearen eran
tzulea, EAEn, ez da Ibarretxe, Euskal Herri
ko gizabanakoa da erantzule. 

Zerbitzu publikoez gose 

Txirrindulari ohia Egoera nahiko iluna dela begi bistakoa da, baina ez zait 
iruditzen erabat belztuko denik. Bolada txar hau gaindi
tzen denean, uste dut beste susperraldi bat izan dezakee
la, baina dopinaren mehatxua ez da inoiz ezabatuko, gi
zakia gizaki denetik izan baitu legeak bere mesedetan 
hausteko joera. Txirrindularitzak sinesgarritasuna be
rreskuratu beharra dauka, eta hori lortzeko legea bete 
araztea ezinbestekoa da, Ziklismoaren funtsa ahalegin 
mugagabea eta sufrimenduaren ondorengo saria dira, 
eta jokabide hori oso tentagarria da edozein begitarako. 
Ezaugarri horiek eutsiko diote zutik aurrerantzean ere, 

Ekainaren 15etik aurrera Jon Maia • Euskal Herriko aurreskulari 
txapelduna izango da Galdeiozu ataleko gonbidatua. 

Bidali zure galderak ordurako. 

A
ste honetan ltsasun, Lapurdin, La Nive 
erietxe publikoko 36 langileek greba 
zuten, lana kudeatzen dieten egitura 

publikoek, gobernuak legez onarrarazi Ian-den
boraren murrizketa ez dutela diruztatzen eta ho
rrek zentroaren eta lanpostuen geroa zalantzan 
jar lezakeela salatzeko, Bitxikeritzat kausituko 
dute batzuek. Instituzio publiko batek zerbitzu 
publikoa legearen aurka ez betetzen? Informa
zioaren jendarte honetan badaude guti, berdin 
batere hedatzen ez diren berri edo albiste ba
tzuk, garen hiritar zintzo fededunak oraindik ha
rritzen gaitzaketenak. Nolaz ez, munduko nola 
tokiko gorabehera guztietazjakinean manten
tzeko zergen bidez jendek dirustatu komunika
bideek molde bihurrian ematen badituzte xehe
tasun konkretu batzuk. Zein ote? Zeren inguru
koak? Har dezagun Bartzelonako azken europar 
goi-bilera. Badakigu edozein gertakaritan, pren-

tsaren informazioa jendeetara iragaten eta «bul
garizatzen» dela. Zer atxiki ote du iritzi publiko
ak konde hiriko gailurraz? Ipar Euskal Herrikoa 
hartzen badugu; honek frantses medioetan en
tzun du harena omen den gobernuak gorputzaz 
eta arimaz defenditu duela errepublikaren ur
guilua egiten duen zerbitzu publikoa. Besterik? 
Egiaz, gauza guti. Zenbat jende ote zen aurkako 
manifestaldietan? Eta, nork zituen elkarretara
tzeak antolatzen, zergatik? .. Isiltasuna arriska
tzen du. Komunikabideek ez zieten ikus-entzu
le-irakurleei gogoratu badagoela 2000ko urta
rrilean onartu Europar Hitzarmen Orokorra, 
«Zerbitzuen Komertzioaz», Bai, izenak horrela 
dio, eta frantsesezko siglak ditu AGCS, Hedabi
de publikoek gordetzen duten informazio-mota 
zein den ez da misterioa: multinazionalen eta 
kapitala handiaren merkatu-egarria agerian uz
ten dutenak. Bitxikeria? 


